
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তপতী। > と為
প্রকাশ করা অপরাধ, আজ অন্যায় করলাম, ক্ষমা করুন আমার ব্ৰতপতি ||-
বিপাশা । আমাকে ক্ষমা করো, মহারানী । কিন্তু কোথায় চলেছ । সুমিত্ৰা । দেবদত্ত ঠাকুরের কাছে শুনলুম উৎসব উপলক্ষে দূরের থেকে প্রজারা এসেছে । আজ মন্দিরের বাগানে তারা দর্শন পাবে । রাজা সেই সংবাদ পেয়ে শুনছি। দ্বার রুদ্ধ করবার আদেশ করেছেন ।
বিপাশা । তুমি কি সে দ্বার খোলাতে পারবে ? সুমিত্ৰা । হয়তো পারব না। তবুও দেখতে যাব যদি কোনোখানে তার কোনো ফাক থাকে । বিপাশা ৷ দ্বার বোধ করবার বিদায় এরা এত নিপূণ যে, তার মধ্যে কোনো ত্রুটিই তুমি পাবে নাএ আমি বলে দিচ্ছি ।
রত্নেশ্বর । ঠাকুর, দেবদত্ত ঠাকুর । দেবদত্ত । আমাকে ডাক পেড়ে আমাকে সৃদ্ধ বিপদে ফেলবে দেখছি । কেন, কী হয়েছে। বত্নেশ্বর । রাজার কাছে অপরাধী । তার প্রহরীকে প্রহার করে এখানে এসেছি । দেবদত্ত । প্রহার করেছ % শুনে শরীর পুলকিত হল । এমন উগ্র পরিহাসের ইচ্ছা হঠাৎ কেন তোমার মনে উদয় হল ।
রত্নেশ্বর । উৎসবে রাজার দর্শন মিলবে। আশা করেই বহু কষ্টে রাজধানীতে এসেছি । দ্বারী বললে উৎসবের দ্বার বন্ধ । তাই তাকে মারতে হল । অভিযোগ করতে এলে যদি সাক্ষাৎ না মেলে অপরাধ করলে অন্তত সেই উপলক্ষে তো রাজার সামনে পৌঁছব |
দেবদত্ত । কোথাকার মুখ তুমি । তুমি কি মনে কর, বুধকোটের গোয়ারের হাতে রাজার প্রহরী মার খেয়েছে। এ কথা সে মরে গেলেও স্বীকার করবে। তার স্ত্রী শুনলে যে ঘরে ঢুকতে দেবে না।
রত্নেশ্বর । ঠাকুর, অনেক দূর থেকে এসেছি । দেবদত্ত । এখনো অনেক দূরেই আছ। রাজার দর্শন কি সহজে মেলে । যোজন গণনা করেই কি দূরত্ব ।
রত্নেশ্বর । গ্রামের মানুষ, রাজদর্শনের রীতিনীতি বুঝি নে, সেই জেনেই মহারাজ। দয়া করবেন। দেবদত্ত । নিজের বুদ্ধি থেকে বাহুবলে রাজদর্শনের যে রীতি তুমি উদভাবন করেছ সেটা রাজধানীতে বা রাজসভায় প্রচলিত নেই। পারিষদবগের জন্যে দর্শনী কিছু এনেছ কি ।
রত্নেশ্বর । আর কিছুই আনি নি আমার অভিযোগ ছাড়া, কিছু নেইও । দেবদত্ত । গ্রামের মানুষ তা বুঝতে পারছি । রত্নেশ্বর । কিসে বুঝলে, ঠাকুর । দেবদত্ত । এখনো এ শিক্ষা হয় নি যে, রাজা তোমাদের মুখ থেকে শুনতে চান রাজ্যে সমস্তই ভালো চলছে, সত্যযুগ, রামরাজত্ব ।
রত্নেশ্বর । সমস্তই যদি ভালো না চলে ? দেবদত্ত । তা হলে সেটা গোপন না করলে আরো মন্দ চলবে । রাজাকে অপ্ৰিয় কথা শোনানো রাজদ্রোহিতা ।
রত্নেশ্বর । আমাদের প্রতি যদি উৎপাত হয় ? দেবদত্ত । হয় যদি তো সে তোমাদের প্রতিই হল । রাজাকে জানাতে গেলে উৎপাত হবে রাজার প্ৰতি ।
রত্নেশ্বর । ঠাকুর, সন্দেহ হচ্ছে পরিহাস করছি। দেবদত্ত। পরিহাস করেন ভাগ্য। বর্তমান অবস্থাটা বুঝিয়ে বলি। আজ ফান্বনের শুক্লাচতুর্দশী ।

		 এই পাতা শেষ সম্পাদিত হয়েছে ১৩:১৬টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

